
Reptiblica Democritica de Timor-Le:

ABERTURA HUSI SUA EXELENSIA PREZIDENTI PARLAMENTU NASIONAL
IHA RETIRU TEMPU KUAREZMA NIAN BA FUNSIONARIU SIRA

Dare, 29/03/2019

Exelénsias;

- Amo Deonildo de Andrade, Amo Acacio de Castro SDB no Amo José Mariano
- Sekretariu-jeral no Adjuntu Sekretariu-jeral Parlamentu Nasional

- Diretores, Xéfi divizoen sira, Koordenadores Gabineti

- No Funsiunarius hotu....

Haksolok tebes bele hamutuk ho ita bo’ot sira hotu...

Tema retiru ida ohin “Moris Fali lha Espiritu” (Jodao, 3:4-6) kondiz tebes ba
situasaun real mundu nian ohin loron ne’ebé post modernu ka era dijitalizasaun.
Ita konsienti no hatene diak tebes MORIS ISIN NIAN NO ESPIRITU NIAN
LAHANESAN. Maibé, TENDENSIA nudar ema, dala barak ita hili liu mak isin nian
duke espiritu/klamar nian.

Tema ne’e mods koresponde ba karta pastoral Dioseze Dili nian iha tempu
Kuarezma ne’ebé ho tépiku “NA’l AMI SALA PERDUA AMI” (Sal. 50), no la sés
mos husi Mensajen Amu Papa Fransico nian.



Kuarezma nia signifakadu simbdliku, klaru ke ita hotu sarani Katoélika hatene diak
tebes kona ba ne’e. Kuarezma katak; iha loron 40 nia laran nudar ema, presiza
halo umanidade foun, tambd ne’e ita presiza tebes atu halo ;

1. Orasaun
2. Karidade
3. Hadera-an/Peniténsia

Susar tebes ita sarani Katdlika sira atu halo tuir pontu 3 ne’e ho perfeitu tebes,
karik ita kompara ho maluk musulmanu sira. Maibé, karik ita hakas-na ho néon
laran tomak, ita mods sei bele. Importante mak ita halo rekonsiliasaun ba ita-an
uluk kna’nain, depois mak halo rekonsiliasaun ba ema seluk. Ita hotu hatene
katak; MAROMAK halo ona rekonsiliasaun ho ita ema liu husi JESUS CRISTO.
Jesus rasik hatete ba Nia eskolanti; “SIMU BA ESPIRITU SANTU” (Jodo, 20,22)
hodi HAKLAKEN LIAFUAN DIAK NO HATUDUDU HAHALOK DIAK ba mundo
tomak, TANSA ITA LABELE HALO HANESAN ?

Ba Funsinarius sira hotu Parlamentu nian...

Tempu ohin oportunu tebes ba ita hodi HAKMATEK “SILENTIUM MAGNUM” iha
oras hira nia laran deit, hodi bele koalia ho MAROMAK; halo intropeksaun ba ita
nia-an. Karik durante ne’e, ita gosta konta ema seluk nia vida, gosta bosok, gosta
kontra disciplina ka regulamentu no seluk-seluk tan, ita presiza halo
KOMPROMISU IDA katak HAU SEI LA HALO TAN. Lés duni, “ERRARE HUMANUM
EST” katak SALA ne’e IN HERENT/natureza ita ema nian duni. Maibé, pelu menus,
ita bele konsiensializa ita-an, EMA SELUK BELE HATUDU HAHALOK NO HATO’O
LIA FUAN DIAK, TANSA HAU LABELE ?



Lia fuan ikus ba ita hotu iha ne’e...

Mai ita hotu, koko atu aproveita retiru ne’e ho diak. Labele husik liu le’et deit
tempu ne’e. Hakarak hatene informasaun, bele husu ba Amo facilitadores nain 2,
karik iha duvida.

Obrigadu Amo José Mariano, nudar uma nain ne’ebé mak halo jestaun tomak iha
uma retiru ida ne’e.

Obrigadu mds ba Amo Deonildo Andrade, Amo Acacio de Castro SDB ne’ebé
disponivel fahe lia fuan diak ami hotu.

No ikus liu ba Funsionarius hotu ne’ebé mak organiza no hakarak tebes atu fo
susesu ba retiru ida ne’e no liu-liu fo susesu ba ita-an rasik, amigos, familias,
komunidades no nasaun doben Timor Leste iha aspeito fiziku no naun-fiziku.

BOM APROVEITO E BOM SUCESSO !!!



